
				এই পাতাটির মুদ্রণ সংশোধন করা প্রয়োজন। 
466
বাংলাদেশের স্বাধীনতা যুদ্ধ দলিল : চতুর্থ খন্ড
কাজেই পাকিস্তানের ঔপনিবেশিক শাসকগোষ্ঠীকে উৎখাত করার সাথে সাথে মার্কিন সাম্রাজ্যবাদ, সোভিয়েট সামাজিক সাম্রাজ্যবাদকেও পূর্ব বাংলা থেকে উৎখাত করতে হবে এবং ভারতীয় সম্প্রসারণবাদের মাধ্যমে চার পাহাড়ের শোষণ কায়েমের বিরোধিতা করতে হবে এবং প্রতিক্রিয়াশীল শক্তির সাহায্যের উপর ভিত্তি না করে নিজেদের শক্তির উপর নির্ভর করে সংগ্রাম পরিচালনা করতে হবে।
8 গত কয়েক মাসের অভিজ্ঞতা প্রমাণ করেছে পূর্ব বাংলার জনগণের মহান জাতীয় মুক্তিসংগ্রাম সঠিকপথে পরিচালিত করার জন্য একটি বিপ্লবী রাজনৈতিক পার্টির প্রয়োজন। এইরূপ একটি বিপ্লবী পার্টি প্রতিষ্ঠার জন্য পূর্ব বাংলা শ্রমিক আন্দোলন গত সাড়ে তিন বৎসর ধরে বিপ্লবী কাজ করে আসছে। এ সময়কার বিপ্লবী অনুশীলনে পূর্ব বাংলা শ্রমিক আন্দোলনের রাজনৈতিক, সাংগঠনিক, সামরিক লাইনের সঠিকতা ঐতিহাসিকভাবে প্রমাণিত হয়েছে। পক্ষান্তরে মণি সিং-মোজাফফর সংশোধনবাদী, হক-তোয়াহা নয়া সংশোধনবাদী দেবেন-মতিন ট্রটস্কি-চে’বাদী, কাজী-রনো ষড়যন্ত্রকারী বিশ্বাসঘাতক চক্র রাজনৈতিক, সামরিক ও তত্ত্বগত ক্ষেত্রে সম্পূর্ণরূপে পরাজিত হয়েছে। পূর্ব বাংলা শ্রমিক আন্দোলনের কর্মীরা জাতীয় মুক্তির গেরিলা যুদ্ধ সূচনা ও পরিচালনা করার মাধ্যমে জাতীয় মুক্তিবাহিনী গড়ে তুলছে; দেশপ্রেমিক জনসাধারণকে এক্যবদ্ধ করে জাতীয় মুক্তিফ্রন্ট গড়ে তুলছে; বিপ্লবী অনুশীলনের প্রক্রিয়ার মতাদর্শগত ক্ষেত্রে পুনর্গঠিত হচ্ছে। এভাবে সর্বহার রাজনৈতিক পার্টি প্রতিষ্ঠার যথাযথ অবস্থার সৃষ্টি হয়েছে।
এ কারনে পূর্ব বাংলা শ্রমিক আন্দোলন তার ঐতিহাসিক ভূমিকা সমাপ্ত করে পূর্ব বাংলার সর্বহারা পার্টি প্রতিষ্ঠা করেছে। ইহা পূর্ব বাংলার সর্বহারা শ্রেণীর রাজনৈতিক পার্টি এবং এর পথপ্রদর্শক তাত্ত্বিক ভিত্তি হলো মার্কসবাদ লেনিনবাদ মাও সেতুঙ চিন্তাধারা। ইহা হচ্ছে বিশ্বের বিপ্লবী সংগ্রামের অভিজ্ঞতার সার সংকলন, ইহা বিপ্লবের বিজ্ঞান। ইহার প্রয়োগের মাধ্যমেই পূর্ব বাংলার বিপ্লব বাস্তবায়িত হবে।
পূর্ব বাংলার বাঙালী জাতির অস্তিত্ব আজ বিপন্ন; পূর্ব বাংলার সকল সংগ্রামরত দেশপ্রেমিক রাজনৈতিক পার্টি, ব্যক্তি, গোষ্ঠী, ধর্মীয়, ভাষাগত উপজাতীয় সংখ্যালঘু মুক্তিবাহিনী, বিভিন্ন শ্রেণী, স্তর, অর্থাৎ পূর্ব বাংলার সমগ্র জনগণ ঐক্যবদ্ধ হোন; বরিশালের দৃষ্টান্ত অনুসরণ করে জাতীয় মুক্তিফ্রন্ট গঠন করুন; নিজেদের শক্তির উপর নির্ভর করে জাতীয় শক্তি খতমের মাধ্যমে গেরিলা যুদ্ধ চালিয়ে যান; জাতীয় শত্রর অস্ত্রে নিজেদেরকে সজ্জিত করুন: গ্রামসমূহ থেকে পাকিস্তানের ঔপনিবেশিক সরকারের দালালদের উৎখাত করুন; গ্রামকে মুক্ত করুন; সুবিধামত পেলে সামরিক ও পুলিশ দসু্যদের খতম করুন; তাদের অস্ত্রে নিজেদেরকে সজ্জিত করুন- এভাবে পূর্ব বাংলার ভূমিতে নিজেদের শক্তির উপর নির্ভর করে পাকিস্তানী সামরিক দস্যদের পরাজিত ও ধ্বংস করুন; পূর্ব বাংলাকে মুক্তি করে স্বাধীন গণতান্ত্রিক, শান্তিপূর্ণ, নিরপেক্ষ, প্রগতিশীল, পূর্ব বাংলার প্রজাতন্ত্র কায়েম করুন।
পূর্ব বাংলার সর্বহারা পার্টি-জিন্দাবাদ। জাতীয় মুক্তিবাহিনী-জিন্দাবাদ। জাতীয় মুক্তিফ্রন্ট-কায়েম করুন। জাতীয় মুক্তিযুদ্ধ-জিন্দাবাদ।
পাকিস্তানী ঔপনিবেশিক সামরিক দস্য ও তাদের দালাল জাতীয় শত্রদের খতম করুন। মণি সিংমোজাফফর সংশোধনবাদী, হক-তোয়াহা নয়া সংশোধনবাদী, দেবেন-মতিন ট্রটস্কি-চে’বাদী, কাজী-রনো ষড়যন্ত্রকারী-ধ্বংস হোক।

